
					Bali-lontar-geguritan-anggreni-300ppi.pdf/78

					

					
[image: ]

					

					

					Exported from Wikisource on December 26, 2024

				This page has been proofread. 

[᭗᭗ 77 B] (physical label incorrect, should have been 76 B)

᭗᭗

ᬦ᭄ᬢᭂᬦ᭄ᬲᬶᬬᭀᬲ᭄ᬳᬦ᭄ᬢᬸᬓ᭄ᬓᬯᬶᬦ᭄᭞ᬓᬳᭂᬂᬲᬳᬂ᭞ᬬᬦᬶᬂᬳᭂᬮᬸᬄᬩᬚᬂ᭞ᬭᬭᬶᬲ᭄ᬫᬜᭂᬭᬳᬂᬤᬾᬯᬾᬓᬾ᭞ᬭᬶᬂᬲᬂᬫ᭄ᬯᬦᬶᬧᬶᬧᬶᬲ᭄ᬦᬾᬮᬶᬬᬸ᭞ᬳᬗ᭄ᬤᬾᬧ᭄ᬮᬘᬸᬃᬭᬶᬂᬫᬃᬕ᭄ᬕᬶ᭞ᬫᬗᬤᭀᬮ᭄ᬓᬾᬮᭀᬃᬤᬂ᭠

ᬚᬮᬦ᭄᭞ᬍᬩᬶᬄᬦᬶᬱ᭄ᬝᬦ᭄ᬳᬶᬤᬸᬧ᭄᭞ᬤᬾᬦᬶᬂᬤᬤᭀᬲ᭄ᬳᭂᬮᬸᬄᬩᬚᬂ᭞ᬗᬤᭀᬮ᭄ᬭᬕ᭞ᬫ᭠ᬗᬮᬶᬄᬦᬲᬶᬳᬧᬶᬭᬶᬂ᭞ᬩᬢᭂᬓ᭄ᬳᭂᬜᬸᬤ᭄ᬩᬳᬜ᭄ᬚᬶᬦᬄ᭟ᬬᬦᬶᬂᬲᬵᬫ᭄ᬧᬸᬦ᭄ᬳᬦᬓ᭄ᬫ᭄ᬯᬦᬶᬫᬶᬲ᭄ᬓᬶᬦ᭄᭞ᬲᬬᬂ᭠

ᬧᬶᬲᬦ᭄᭞ᬭᬭᬶᬲ᭄ᬫᬗ᭄ᬮᬧᬸᬭᬂ᭞ᬦᬕᬶᬄᬯᬸᬲᬦ᭄ᬭᬶᬂᬭᬩᬶᬦᬾ᭞ᬭᬩᬶᬦᬾᬢᭀᬂᬓᬮᬶᬗᬸ᭞ᬲᬢ᭄ᬩᬸᬢᬂᬤᬳᬸᬦ᭄ᬭᬶᬂᬫᬃᬕ᭄ᬕᬶ᭞ᬤᬾᬦᬶᬂᬳᬸᬚᬦ᭄ᬲᬵᬫ᭄ᬧᬸᬦ᭄ᬳᬶᬘᬮ᭄᭞ᬲᬢᬢᬳᬶᬤᭀᬦ᭄ᬩᬶᬬᬸ᭞ᬗᬯᬾᬩᬳᬢ᭄ᬳᬦᬾ

ᬫᬗᬩ᭞ᬫᭂᬮᬄᬓᬸᬢᬂ᭞ᬤᭂᬧᬂᬳᬦᬓᬾᬗᭂᬜ᭄ᬚᭂᬓᬶᬦ᭄᭞ᬲᬧᬸᬦᬶᬓᬬᬦ᭄ᬳᬸᬱᬫ᭟ᬫᬗ᭄ᬤᬚᬢᬶᬫᬗ᭄ᬭᬜ᭄ᬚᬶᬂᬭᬶᬗ᭄ᬳᬢᬶ᭞ᬦᬧᬶᬦᭂᬳᬂ᭞ᬦᬾᬫᬳᬤᬦ᭄ᬲᬤ᭄ᬬ᭞ᬢᬦ᭄ᬲᬶᬬᭀᬲ᭄ᬘᬶᬦ᭄ᬢᬰᬸᬘᬶᬦᬾ᭞ᬬᬦᬶᬂᬳ

[᭗᭘ 78 A] (physical label incorrect, should have been 77A)

ᬤᬶᬢ᭄ᬯᬭᬗᬸᬕᬸ᭞ᬪᬬᬫᬩ᭄ᬯᬢ᭄ᬭᬶᬂᬭᬕᬦ᭄ᬳᬤᬶᬦᬾ᭞ᬲᬢᬢᬫᬗᬸᬓᬸᬫ᭄ᬭᬕ᭞ᬓᬤᬾᬦ᭄ᬧ᭠ᬘᬂᬢᭂᬧᬸᬓ᭄᭞ᬩᬳᬕ᭄ᬬᬦᬾᬳᬦ᭄ᬢᬸᬓ᭄ᬚᬶᬦᬄ᭞ᬦᬾᬦ᭄ᬢᭂᬦ᭄ᬧᬶᬲᬦ᭄᭞ᬬᬦᬶᬂᬳᬤᬶᬫᬗ᭄ᬤᬉᬦᬶᬂ᭞ᬓᬋᬫᬸᬓ

ᬦ᭄ᬫᬦᬄᬢᬶᬢᬶᬬᬂ᭟ᬲᬓᬶᬂᬲᬸᬯᬾᬢᬶᬢᬶᬬᬂᬤᬸᬭᬸᬂᬗ᭄ᬭᬱᬦᬶᬦ᭄᭞ᬳᬮᬫ᭄ᬳᬶᬦ᭄ᬤᬄ᭞ᬲᬢ᭄ᬩᬸᬂᬳᬦᬾᬳᬳᬲ᭄᭞ᬓᬸᬭᬗᬦ᭄ᬢᭀᬬᬭᬶᬂᬧᭀᬢᬾ᭞ᬓᬸᬤᬂᬰᬰᬶᬄᬢᬶᬢᬶᬬᬂᬲᬵᬫ᭄ᬧᬸᬦ᭄᭞ᬫᬦᬡ᭄ᬥᬗᬶᬦ᭄ᬫᬦᬳᬾᬲᭂ

ᬤᬶᬄ᭞ᬧᬮᬶᬂᬩᬸᬤᬸᬄᬧᬤᬶᬤᬶᬬᬦ᭄᭞ᬲᬫᬶᬢᭀᬂᬓᬮᬶᬗᬸ᭞ᬲᬚᬩᬳᬤᬶᬫᬭᬯᬢ᭄᭞ᬢ᭄ᬯᬭ᭠ᬮᬾᬦᬦ᭄᭞ᬳᬤᬶᬓᬦ᭄ᬢᭂᬦ᭄ᬧᬶᬦᬶᬄᬰᬸᬘᬶ᭞ᬫᬭᬕᬳ᭄ᬬᬂᬦᬶᬂᬓᬃᬢ᭄ᬢᬶᬓ᭟ᬩᭀᬬᬮᬾᬦᬦ᭄ᬯᬦ᭄ᬢᬄᬭᬕᬦ᭄ᬳᬤᬶ

ᬫᬓᬮᬫ᭄ᬩᬂ᭞ᬫᬹᬃᬡ᭄ᬦᬶᬓᬰᬸᬘᬶᬬᬦ᭄᭞ᬧᬸᬧᬸᬮᬦ᭄ᬲᬃᬯ᭄ᬯᬫᬶᬬᬶᬓᬾ᭞ᬢᬗᬦ᭄ᬳᬤᬶᬦᬾᬍᬫᬸᬄ᭞ᬦ᭄ᬭᬶᬫᬲᬮᬫ᭄ᬢᬶᬢᬶᬬᬂᬦᬾᬭᬶᬳᬶᬦ᭄᭞ᬳᬤᬶᬫᬶᬋᬂᬳᬢᬹᬃᬢᬶᬢᬶᬬᬂ᭞ᬮᬦ᭄ᬢᬭᬦ᭄ᬩᬵᬦ᭄ᬮᬘᬸᬃ᭞ᬧᬵᬧᬳᬶᬦᬢᬦ᭄ᬧᬳᭀ

